
Hrono na rmZzownik 1965

Bojc¢e so nétk Knjeza a stuzée jemu
swérnje a woprawdzZe a wostajce pfi-
bohow! Joz. 24, 14

Tak napomina Jozua na wulkej lu-
dowej zhromadziznje w Sichemje
Izraelitow. Runje je jich dopomnit
na wsitko, StoZ je Knjez na izraelskim
ludze scinit z dnjow Abrahama hac
do tehdomniSeho ¢asa. Z Egiptowske-
je je jich wuwjedt pFfez Mojzasa a
dowjedt do slubjeneho kraja prez
Jozua. A jako zacuwa, zo je snano
jeho kénc blisko, je his¢e raz wsitkich
starSich, wysSich, sudnikow a pFed-
stajenych luda do Sichema zhroma-
dzit, zo by jim wsSitko prajit, §toz ma
na wutrobje a na swédomju. Won
njeréci jenoz kaz ludowy wjerch, ale
zdobom jako duSowpastyr. A tak dyr-
bimy tez horjeka mjenowane stowo
z jeho réce, hrono tutoho mésaca, ro-
zumic.

Wézo, won jich njenuzuje. Hnydom
po nasSim teksce jim praji: ,Jeli so
wam njespodoba stuzi¢ Knjezej, wu-
bjerc¢e sebi dzensa, komuz chcece stu-
Zi€. Chcec¢e boham, kotrymZz su wasi
wotcojo stuzili z tamneje strony réki,
abo amorejskim pfiboham, w ko-
trychz kraju wy bydli¢e, stuzi¢?“ Won
jim pokazuje tFfi mozZnoty: 1 Wasi
wotcojo z tamneje strony réki Eufra-
ta w c¢asu do Abrahama su stuzili
starym pohanskim prFiboham. Chceée
so zaso jim pFiwobroci¢? 2. W kraju,
w kotrymzZ nétko bydlice, stuza stari
wobydlerjo, Amorejscy a Kananejscy,
.baatam1 prFiboham pltodnosée. To
mohta by¢ tez moznota za was!
3. A skoncnje je tu Knjez, kiz je so
wam krasnje wopokazat a zjewit w
zaStych Casach a dzensa. A potom
s¢éhuje Jozuowe wosobinske wu-
znace, kotrez wsSitcy znajemy: ,Ja
pak a moj dom chcemoj Knjezej stu-
Zi¢!" A w tym zwisku dyrbimy tez ro-
zumi¢ napominanje naSeho hrona:
,Bojée so nétko Knjeza a stuzée jemu
swérnje a woprawdze a wostajce pfi-
bohow!* A lud je to tez slubit, kaz
mozemy date w nasSim stawje Ccitac,
a so po tym mél, znajmjensa tak
dotho ha¢ bé Jozua Ziwy.

Bohuzel njewosta preco tak. Jako
bé Jozua wumrét a z nim generacija
starych a swérnych, ,postany po nich
hinasSi narod, kotryz Knjeza njezna-
jesSe! ... Tuz Cinjachu lzraelske dzéc¢i
zI8 pFed Knjezowymaj wocomaj a
stuzachu baalam!" (Sudn. 2, 10, 11) —

Tudy so pak njejedna jenoZz wo
izraelske dz&ci, ale wo nas, kotfiz smy
dzé¢i naSeho Casa. TeZ my mamy so
pfeco zaso znowa rozsudzi¢. Hdyz su
dzé¢i w tutych njedzelach swoj
kréenski slub wobnowite, tezeSe wézo

Ja jon nazhonich jako jaty w ame-
rikanskim zaje¢u. Mitodych oficérow
widzach ptaka¢. Woni béchu swojemu
wjednikej so tak dospoinje doweérili.
Nékajkej dwé njedzeti prjedy béchu
hisée wjednikowe narodniny swijecili
a hladachu na nas, kotfiz my z boka
stejachmy, ze zacpéwanjom jako na
preradnikow wotcneho kraja a wjed-
nika. Njeby-li na3a licha tak wulka
byta, bychu so cyle wésée do nas dali
a so na nas wijecili (z dobreho Zorta
sym zhonit, zo su némscy jec¢i swoje-
ho samsneho towarSa w Americe
skradzu zamordowali, dokelZz wjace
do wjednika a némskeho dobyc¢a nje-

w tym rozsudzZenje za Knjeza. Hdyz
nétko wokoto swjatkow mamy snano
wjace wérowanjow hac¢ w zymje, lezi
w miodeju mandzelskeju ,haj“ slu-
bjenje: ,Ja pak a moj dom chcemoj
Knjezej stuzi¢.”

Tez w naSim Casu mamy skiadnosé
so na wsSelake wasnje rozsudzié.
Tamne tFfi mozZnoty njewobstejachu
jenoz w Jozuowej dobje. W tutych
dnjach nétko-so wosebje dopomina-
my na konc wojny pfed 20 tétami,
jako so faSizm roztama. Pod jeho
kwaklu hrozeSe mjez wjete druhimi
tez stara ludowa nabozina, hdyZz na
mjena kaz Ludendorf, Rosenberg a
druhe myslimy. Wézo je tuton strach
nimo. Ale pfeco a wsSudzom je cto-
wjek wohroZzeny ze starych tradici-
jow pfFiboha s¢ini¢. A moderni pFibo-
hojo hroza runje tak: Pjenjezy, ziote
¢elo, Ziwjenski standard, moc, c¢esc,
drasta, pycha atd. WSak wémy wot
naSeho Luthera, zo je wsSitko, na €oz
bychmy swoju wutrobu powésyli a
¢emuz bychmy so €is¢e dowérili, nas
boh, njech je Boh Knjez abo pfFiboh.
Tez naSa stajna prénja a postednja
myslicka w béhu jedneho dnja moze
nam by¢ bojska abo pokaza¢ nam
naseho pfiboha. TuzZ trjebamy tez my
napominanje a namotwjenje naseho
hrona. Swérnje a woprawdze chcemy
Knjezej stuzi¢ a so jeho boje¢ prez
Jezom Chrysta!

Ja a moj dom smy hotowi,

zo bychmy tebi stuzili,

ty Knjeze wsSeho swéta.

StoZ ty nam hnadnje spoZ&it sy,
to tebi zaso swje¢imy za swoje
18ta.

Mata prawa, tebi cyta spéwa syta.
TuZz na swéce, wostan, Knjeze,

w naSej héce.

weérjeSe). Tutym miodym oficéram bé
so jich cyly swét sypnyt. Swét pod
nadknjejstwom Némcow. Woni za-
pfimny¢ njemoZachu, zo je Némska
w tutej wojnje podlezata, hdzez bé
so jim tola stajnje wobkrucito, zo
Némska dobudZe, dokelz wona tutu
wojnu dyrbi doby¢. Tate ,togika“ bé-
Se jich preswédcita a nétko nadobo
widzachu, zo je Némska zwréscita,
dokelz dyrbjeSe zwréséic.

Cehodta dyrbjese Némska zwré-
§¢i¢? PFicinow moZe so dos¢ mjeno-
wac. Za nas je zasadna pfricina, zo je
so tu spytato jedne wécne kralestwo
natwari¢ z njeprawom a bjezboZzno-
séu. Nétk tam tucéi oficérojo ptakachu.
,T0 tola mozno njeje, zo je wojna
nimo a Némska zbita. Wjednik ma
tota hisSée jednu bron w tajnym, z ko-
trejz won tez postednjeho njepreceta
pobije. Z tej won hisée dobudze. Wo-
cakée jenoz his¢e.* A my zhlado-
wachmy na tutych ptakacych mtodych
z podziwanjom. Tajka njezrozumli-
wa slepa dowéra do jeneho skaZene-
ho ¢towjeka! Tajka bjezboznos¢, ko-
traz meéni, zo hodzi so na njeprawdu
a tzu twari¢. Su tamni ptakacy ofi-
cérojo wbozy zawjedzeni a zjebani
swérni pFiwisowarjo wutkeho wjed-
nika? Njejsu woni zawjednicy a wi-
na njeskutkow postednich 12 18t?

Mitodzi oficérojo tam ptakachu. Ze
zrudobu? Ze zasaktos¢u? Woni tam
ptakachu a §to cinjach ja? Ja wi-
dzach we w$ém hnadny konc ztych a
hrozbnych #ét. HdyZz béchu so tamne
I86ta 30. januara 1933 zapocate, bé& mi
jasne, zo wjedze tuton pu¢ do kata—
strofy. Hdyz so 25. awgusta 1939
woblecech wojersku uniformu, nje-
méjach wijele nadzije, zo tutu wojnu
Ziwu pretraju. A nétko bése wojna
ke koncej. A ja béch hisée Ziwy.
A wijele tajkich, z kotrymiz béch je-
neje mysle. My tehdom njeptakach-
my. Za nas béSe to premoZzace dopo-
znace BoZeje wutkosée, zo smémy
hiS¢e raz znowa zapoce¢ w swojim
Ziwjenju. Nétk je nam tota nékak
zarucene, zo so wro¢imy k swojim
swojbam a moZzemy tam nowy zapo-
Catk Cini¢. Krotko do wojny abo tez
we wojnje bé so wjele z nas wozenito
a nétk hakle budzemy smé¢ nazho-
ni¢ swoju domjacnos¢ a nétko hakle
so zeznajemy ze swojimi dz&¢imi.
Kak to wSitko budze? Kak so nam
wSitke naSe dobre wotmyslenja po-
radza? Z dobrymi myslemi dzemy do
pfichoda kaz zerja noweho dnja bé-
Se nam 8 meje 1945 Kajki budze



pfichod? Hrozbny budze, pfetoz do-
bywarjo wojny budu so surowje wije-
¢i¢. WSitke zniCene mésta, njesmeér-
nu Skodu budZzemy my dyrbje¢ na-
runa¢. Aie my smy Ziwi a my pfFi-
poznawamy swoju winu. Njech bu-
dze tez prichod c¢ezki, ale sprawny
dyrbi won by¢ a demokratiski. 2e-
nje wjace so njechamy c¢lowjekam
slepje dowéric.

Miodzi oficérojo tam ptakachu! Sto
dyrbjachu woni nétko zapoceé¢? Hac
dotal béchu woni oberleutnant abo
hauptmann abo hiSée wjace. A jim
zdaSe so to by¢ wulka wéc. A nétko
njeptaceSe to ni¢o wjace. Haj, jich
dotalna €es¢ jich nétko hanjeSe. Jich
wulkosé jich ponizowase. Sto dyr-
bjachu woni zapoce¢? Nétkte tam
woni ptakachu. My ws8ak wémy, zo
woni njejsu predotho ptakali ate so
borzy zhrabachu. My, kotrychz bé
wojna z powotanja wutorhnyta, my
njeptakachmy, ate chcychmy z no-
wej mocu swoje dzéto zaso do ruki
wzaé, kotrez wsSak budzZze nétko ceze
ha¢ do wojny.

In memoriam Walter Schreiber

Za dothe téta wojny sym so zeznat
z wjele tubymi a hodnymi c&towje-
kami. Wézo tez z njekmanikami. Ale
wo tych nochcu réce¢. W swojich
knizkach mam kopicu mjenow swo-
jich wojnskich towarSow zapisane.
Ale dziwnje! NajjasniSo mi steji
pfed woc¢omaj moj luby towar$ a pre-
¢el Watter Schréiber z Budyskeje
wokotiny. Wroc¢iwSi so z wojny so
hnydom za nim praSach pota jeho
pfiwuznych, a tam zhonich, zo je so
1944 w Rumunskej na nékajke was-
nje zhubit. Tak drje won wjace mjez
Ziwymi njeje. Won béSe wuceny bli-
dar a béSe na spocatku wojny wo-
koto 35 Iét stary. Njezenjeny. Won
trochu jakotaSe. Ale méjeSe dos¢ jas-
ny duch. Jako prosty wojak méjeSe
won kmansi prfehtad wo potozenju
Némskeje ha¢ snadz 10. generat.

Blize so z nim zeznach, hdyZ béch
konc septembra 1939 z nim sam na
strazi pfi Iétanis¢u w Kamjencu. Cy-
le samoj tam stejachmoj a chodzach-
moj a tuz mozachmoj hromadze ze
wsej jasnos¢u poréce¢. Schreiber né-
kak takle réceSe: ,To nétk mamy wot
Hitleroweje a swojeje btudnosée. Sto
je nam won pfFinjest? Dawki a uni-
formy a na koncu wojnu. NékotFi sej
‘mysta, zo je wojna ke koncej, hdyz
je Polska pobita. Sto woni rozumja
wo wojnje? To je hakte préni zapo-
Catk. To ¢i praju, tale wéjna budze
cyle wésce tFi abo Styri l18ta tra¢ a na
koncu zapfimnje Amerika do wojny
a z nami budze konc. To ¢i praju, ze
mnu Hitler Zanu wojnu doby¢ nje-
moze, chiba jenu kwétku." Ja sym
tehdom rady na njeho postuchat.
WSitke jeho réce béchu tak jasne a
preswédcCace, a ja béch z nim tak do-
spoinje jedneho ménjenja.

Hdyz so nam druhi synk narodzi,
prindze Walter Schreiber ke mni:
.,To pak mi Zzel ¢ini, zo ma$ zaso
synka. Wot synow ni¢o nimas. Naj-
prjedy HJ, potom Arbeitsdienst, no
haj a potom wojna.“ Watter Schrei-
ber ze swojej jasnej htowu stejeSe
wysoko nad naSimi predstajenymi.
Raz popotdnju my stejachmy zestu-
pani cyta kompanija a tuZz nadobo
pFi¢éri pfez S¢ernis¢o a bérnjace ryn-

ki na$ Schreiber ze swojej flintu.
Won sej dosta njesmérne swary wot
fetdwebeta, zo mohta so zemja kwé-
ka¢. Na nim wsak ni¢o dobreho wja-
ce njebése. ,Hiadajc¢e", rjejeSe felct-
webet, ,htada.jée, cyta kompanija ¢a-
ka na was. Na was cyla kompanija
Caka.“ Na to jakotacy Schreiber: ,To,
to mje wjeseli.* A cyta kompanija
rjehotaSe ze smjeéom a woScérje-
njom. Ha¢ do Iéta 1942 béchmoj hro-
madze. Potom so zhubichmoj kozdy
do druheho dzéla. Husto na njeho
spominach w pfichodnych Iétach a
wosebje na koncu wojny. Kak je
won tola profetisce wojnu a jejny
konc prewidzat! Nétk won spi néhdze
w dalokej zemi. Njewinowaty wopor
Ctowjeskeje zabtudzeneje hordosce.
Jena dobra dusa!

Hréch a pruwowanje

Hody 1943 swjedachmy w Itatskej

pfi Adrijatskim morju. To réka,
4. adwenta béch ja po bateriji wo-
koto chodzit a béch ze swojimi to-
warSemi spéwat hodowne kérluSe a
jim wucital hodowne séenje. To za
mnje njebéSe preco lochko. NékotFi
chcychu sebi z tuteje nutrnoscée Zort
s¢ini¢ a Chcychu Bozi ewangelij a
mje hani¢. Ale zwjetSa su tota wo-
jacy sej dahi rady tajku adwentsku
nutrnos¢ lubi¢. Ja tam njejsym bro-
nje zohnowat. Ja jich tez zawérnje
njejsym pohonjowWat k rjekowskim
skutkam. Ze swojimi dwucentimetri-
skimi kanonami njemozachmy nico
wucini¢, a hdyz bomby padachu, so
bojachmy wo swoje Ziwjencko. Ja
sym tehdom jich a sebje troStowat.
Nam so wSitkim styskaSe po naSich
tubych, kotfiz doma so bjez nas na
hody pfihotowachu a kotrymz so tez
cyle wésée po nami styskase.
Nadobo p¥Findze 23. hodownika pfFi-
kaz ,Stellungswechset‘. My dyrbjach-
my swoje kanony zwutorha¢ a so na
zymne awta zesyda¢. Jédzechmy préki
pfez Italsku horje do Assisi. Tam,
hdzez je prfed 700 tétami Ziwy byl
luby poboZzny swjaty Franciskus, ja-
postot njesebicneje lubosée. Il pove-
rello d’'ltalia. Ton malty italski chu-
dack!

Tam pfFi samych horiskach mas za
chribjetom wysoke hory a pfed sobu
ma$ ptodnu runinu wokoto Perugia.
Runje patorzicu pfemjerznjeni na
wjecor pfFijédzechmy do nam nowe-
je wokoliny. My so wjazowachmy w
erozmokanej hlinje, béchmy sprocni a

htodni. A to wsSitko na patorzicy,
hdzez so doma sweéceSe hodowny
Stom.

My dzétachmy tak derje kaz mo-
zachmy a hdyz bé hizom wjecor po-
zdze a my béchmy nékak swoje na-
dawki dopjelnili, pfindze komandant
a na nas sakrowaSe a wosebje na
mnje, kiz béch tehdom wachtmeister
(feldwebet), zo njejsmy dokonjeli. Ja
méjach 3 kanony pod sobu. W bli-
skim wopuséenym italskim statoku
sej zadzétachmy w kaminje wohen.
Kachle tam njeméjachu. My zesy-
dachmy so k wohenjej, kiz nas wot
jeneho boka prazeSe, a druhi bok bé-
Se lodzymny. Ja béch dweju wupo-
stal, zo byStaj nam wino nakupitoj.
Wokoto poinocy so wrodisStaj z 201i-
terskim karanom ,vino rosso“. To je
cerwjene wino, ale tak hubjene, Kki-
sate a horke, zo mje dzensa hiSce

wotfasuje, hdyZz na to spominam.
Druhi dZzen hodow skaza na$ Sef swo-
jich wachtmeisterow hromadze k se-
bi rozprawje¢, kak smy hody swijecili.
A nétko ja stySach rozprawu swojich
towarSow. Wulkotnje béchu woni
swijecili z pjeCenymi katkami a hu-
sycami a putami, z najlépSim winom
a krasnymi likerami. Cytu noc béchu
swjecili, pili a jédli. Woni béchu pje-
njezy meéli. Zwotkel? W Ankona pfi
Adrijatskim morju béchu so chétfe
his¢e zadobyli do jeneho wosobneho
koZzuchoweho wobchoda a béchu je-
dne cyte nakiadne awto najdrohot-
niSich kozuchow wotwjedli, je mjeze
sobu rozdzétili a wojacy stachu swo-
jim Zonam krasne dary. Zbytk pak
pfedachu za hoberske pjenjezy a
mozachu sej nétko wulkotnu hodow-
nicku wuhotowa¢. A Sef jich chwa-
leSe a mje swarjeSe, zo njebudu Ze-
nje zadyn prawy zmuzity wojak. Ja
jemu tehdom wotmotwich: ,Ci sams-
ni wojacy, kotfiz su w Ankona ru-
bili, budu snadz borzy doma we Wa-
§im bydlenju runje tak zachadzec."

W nazymje 1943 wSak béch ja hi-
Zom nésto podobneho nazhonit. Te-
hdom béchmy na kupje Korsika a ja
ze swojimi wojakami dostach pFidzé-
lenu matu ale rjanu wilu. WSitko
tam hiSc¢e béSe, radio, kamory poine
Satow, béte pocehnjene tozp, porceli-
nowe sudobje, sléborny blidowy grat,
w pincy wino a regaly ze Sklehncami
zawarjeneho sadu tak, kaz by hospo-
za jenoz raz wusta a so hnydom zaso
dom wrodi. Moji wojacy tFfepotachu,
zo bychu sej nabra¢ mohli z domjac-
neje nadoby a z pincy. Ja jim to
krué¢e zakazach. Woni so na mnje
smjer¢ hnéwachu a mi mjezwoci pra-
jachu: Druzy smédza sej pfFiswojic,
Stozkuli so jim chce, ale my to nje-
smémy, dokelZ wSak sée wy duchow-
ny (tole némske ,Paster' njerjenje
klinceSe), ale ja wostach pfFi swojim
pfikazu. A samsny dzen, krotko prje-
dy h-at wotjédzechmy, pfFindze hos-
poza do swojeho doma dele z horow.
Wona bé do horow wucéeknyta a nét-
ko tam wobkedzZbowaSe, kak so na
pu¢ hotowachmy. Ja ju wodzich po
domje, pokazach sléboro a sudobje
a pincu deleka a tozo horjeka. WSit-
ko bése hiSée tak, kaz bé wona to
zawostajita. A wona so mi pred mo-
jimi towarSemi ze sylzojtymaj woco-
maj dzakowaSe za tajke nadobne
zmyslenje. ,Z pincy mozeS¢e sebi
wzaé wino a zawarjeny sad." A ja
jej na to wotmotwich: ,To njeje nase
ale Wase.“ Moji towar$ojo béchu to

wobkedzbowali a béchu hnuéi wot
tutoho podawka. Woni béchu pre-
swédcCeni, zo bé3Se naSe zadzZerzenje

jeni¢ce prawe byto.

Stoz wam tu powé&dam, je luta wér-
nos¢. To mézu wam woprawdze pra-
ji¢, ale to je jenoz potojca teho, Stoz
bych wam dyrbjat poprawom wopi-
sa¢. W tutych padach sym -so ja wo-
pokazat jako kruty a ¢towjesce zmys-
leny, zo njejsym do hrécha a suro-
wosce zwolit. By-li wobraz dyrbjat
poiny byé¢, bych tez dyrbjat wo swo-
jich hréchach pisaé, a so wam wu-
znawac swojich njedobrych skutkow.
Zalutujc¢e to mi!

A Sto nétko?
Doma nadendzechmy rozpadanki
a chudobu, htod a zymu. ¢towjesku



sebi€nos¢ a nahrabnosé¢, njekfeséan-
sku surowosé¢, kotraz htodnemu nje-
dawa a naheho njewodzéwa. Ale tez
tonle wobraz ws8ak je zaso wopacny.
My smy tez nazhonili wjele wopor-
niwosée a pomocy a Cclowjeskeje
smilnos¢e. Nadawkow bé& dos¢, zo
bychmy so podali do znowa natwa-
rjenja swojeho zwonkowneho a
znutfkowneho Ziwjenja. Wjele smy
dokonjeli, wjele je so nam poradzito,
my smy postupowali, my smy sej
swoje ziwjenje zaso porjensili. Ale su
so wsitke dobre wotpohlady a wot-
mystenja, z kotrymiz smy domoj Sli,
dopjeinite? Dwaceci Iét je nétko po
wojnje, to réka, zo kanony pota nas
wjace njetféleja, t¢tadta do nas zane
bomby njemjetaju. Sireny nas w no-
cy a wodnjo njeSerja. My smémy
swoje Ziwjenje planowac¢. ,Ja dzensa
pondu na polo a jutfe pojédu do mé-
sta“ a my smy zabyli pfistaji¢ ,Da-li
Boh“, 3toz bychmy pred 20 létami
najskerje dodabi.

Swerny hac

StoZ za nami leZi, njesmé by¢ zabyte.
My dyrbimy wukny¢ a hi¢ powuceni
do prichoda. Njebé&chu naSe botosce
a naSa zrudoba wutke a ¢ésne dosc¢?
Wopokazujmy so jako Boze dzécéi we
wsej wérnoscéi a luboséi a poniznosdi.
Ja wém, zo z tym Zadyn program za
pfichod njejsym postajit. Ja tez ni-
mam Zadyn hotowy program a S§toz
jon ma a kotryZz méni, zo won jenicki
prawy pué¢ do prichoda wé, njech je
wobhtadniwy.

My smy ton ¢as nazhonili, hdzez so
nam ton jenic¢ki a prawy pu¢ do zbo-
zowneho prichoda pokazowaSe. A tu-
ton pu¢ dowjedze nas do zahuby a
smjerée. Dajée sebi praji¢, Stoz my
dZzensa trjebamy, to njeje jedyn kru-
ty a njepowalny postajeny program,
ate to je ta dobra a smitna a sprawna
wutroba mitionow dobrych c¢lowje-
kow.

Budz ty tajki dobry a pobozny ¢to-
wjek! W.

do smjerce

Viktor Hajek
(PokroCowanje)

Husowa kritika so wobro¢i prede-
wsém prec¢iwo cyrkwi, pre¢iwo du-
chownstwu, pre¢iwo mnicham, pre-
¢iwo mocy wulkich mocnarjow a jich
wumocowanjam c¢towjeskeho swédo-
mja, potajkim preéiwo wobstejno-
séam cyrkwje, kaZz to na spocatku
skrotka rozestajachmy. PfFecdiwo aw-
torice duchownstwa a bamzowskeje
kurije postaji awtoritu swjateho Pis-
ma. To béSe cyte jasnje rewotucna
myst, pretoz tehdomniSe cyrkwje
stupichu nad swjate Pismo a posta-
jichu zasadu, zo njeje nad nimi Za-
neje druheje awtority. To bé&Se Hu-
sowy reformatorski skutk, zo je wo-
tat cyrkej k pokuée a ju na to poka-
zowase, zo by to Cinita, $toZz so jej
pristusa, nic knjezi¢ ale stuzi¢, kaz
dyrbi to zamotwi¢ pred wySej awto-
ritu. B&Se k tomu njepfFedstajomna
zmuZitos¢ trébna. RékaSe to, zo nje-
stupi jenoz pre¢iwo wSehomocnym
knjezam cyrkwje, ate runje tez pre-
¢iwo sweétnej mocy, kotraz béSe
z cyrkwju tak htuboko zwjazana. Ré-
kase to, riskérowac¢ Ziwjenje. A Hus
je riskérowat. Snadz njebé so tutoho
rizika ani wédomy, ale z ¢asom a do-
Ziwjenjom bé jemu nékak jasne, zo
konflikt pFfindze, a zo je njeprecel su-
rowy a twjerdy.

Na Husowej wosobje je nésto, Stoz
nas hnuje. To je jeho prosta, Cista,
njefalSowana ctowjeska duSa. Jeho
Ziwjenje bé tak pocciwe, zo ani naj-
wjetSi njepfecel jemu na tutej stronje
njemozeSe nico porokowaé. WSitcy
spoznachu jeho C¢istos¢, sprawnos¢ a
poniznos¢. Zenje nochcySe wutki byé.
NochcySe Zadyn titan byé. A hdyz
stejeSe sam preéiwo cytemu swétej,
prosy swojich njepfecetow ze sylza-
mi we wocomaj, zo bychu jeho pre-
swéd¢eli wo nécim I[épSim. Hnujace
je, kak bé& sam na sebje zrudny. Jeho
¢uéiwe sweédomje jeho wobskorzo-
wase, zo je jako mitody ctowjek rady
rjanu drastu mét, zo je rady hrat Sach
a zo je ze swojim hraéom hnéwat
swojich towarSow. Hnujaca je jeho
poniznos¢, w kotrejZz woti za swojeho
spowédnika swojeho najwjetSeho

njepfecela Séépana z Pale€. Mocnje
skutkowa3e jeho dzakownos¢. W njej
spomina na swojeho stuZobnika,
swojeho pisarja a samo na swojeho
jastwownika. Mohto so zdaé, zo bése
won mjechki c¢towjek. Ale kajka
krutos¢ a moc dyrbjeSe to“by¢, hdyz
won prekro€i hranicy. Hus bé to,
Stoz japosStot Pawot mjenowasSe ,btazn
za Chrystusa“. Jeho btaznos¢ bése, zo
staji wSo na bok, hdyz so jednaSe
wo Chrystusa a jeho wérnosé. Nje-
hladase na swoju karjeru, na mérne
Ziwjenje, na zjawne ménjenje, na
hjepfec¢ela (a wo {épSinach docyta
njetrjebamy réce¢). Won ani njehla-
dase na nahe Ziwjenje. DzZ&Se po hio-
su Chrystusa, kotryz stySeSe wswojej
wutrobje: ,DyrbiS Bohu bote postu-
cha¢ dyzli ¢towjekam." Pod tutym bi-
bliskim stowom je so won ha¢ do po-
slednjeho ztozit.

My .ewangetscy nimamy Zanych
swjatych. Wémy, zo je wérne stowo
Pisma, zo ,wsSitcy su hrésSni a nimaju
Ces¢ prfed Bohom". Swjaty bése na
tutym swéce jenoZz jedyn: Jezus
Chrystus. Tohodla so tez wobaramy,
zo njebychmy tez najtépSich ctowje-
kow idealizérowali a za bohow sci-
nili. Tez mistr Jan Hus méjeSe swoje
zmylki, njedostatki a hréchi. Ate
weéi'nos¢ je, zo nas liwkich kfeséanow
w mnohim poharibuje a wota k po-
kucée. Wosebje jeho hiuboka a sylna
wéra, koti'az so njepokazuje jenoz
w stowach a wuznawanju, ate htow-
nje w Ziwjenju a stuzbje. Je powsSit-
kownje prawe a wérne, hdyz so wu-
zb&huje Husowa lubos¢ k ludej, jeho
wojowanje prec¢iwo kFfiwdze a potto-
¢owanju, preciwo zachadzenju knje-
zow a nahrabnos¢i cyrkwinskich do-
stojnikow. Hus dzéSe z ludom. To
wso CinjeSe wSak w swojej wérje do
Boha, Stworic¢ela a Knjeza, kiz Ilu-
buje c¢towjekow a chce jim pomhac.
Bése to wéra do Jezom Chrysta, kfi-
zowaneho a ze smjerée stanjeneho,
Kkiz je pFiSot na swét, nic zo by sebi
dat stuzi¢ ale zo by sam stuzit. A ton
wopokaza swétej najwjetSu stuzbu.
zo jako jehnjo BoZe donjese jeho

hréchi na drjewo a tam je zni¢i a
wusmorny.
Wazne je, kak je Husowe spomi-

nanje w nasim ludze htuboko zakorje-
njene. Njeje snadz podobneho prikta-
da, zo by njedziwajcy wSitkeho nje-
precéetskeho wudawanja prez Iét-
stotki jeho mjeno tak so cCescito, kaz
pola nas Husowe. Mystimy jenoZ na
to, Sto wso ¢injeSe antireformacija, zo
by Husa ponizita a jeho spominanje
zni¢ita. Spominajmy, kak béSe za Cas
okupacije byto zakazane wo Husu
réce¢ a pisa¢. WSo bése podarmo. Hus
wosta w mysli ¢é&skeho clowjeka a
na$ lud budZe so k njemu pfeco a
znowa wobroci¢. Je pak hinasi strach:
zo budze tute spominanje jenoz
zwjerSne a formalne. MoZe so nam
sta¢, zo Hus budze za nas jenoz ideja
a hesto a zo prestanje k nam récec
w Ziwej réci. My budzemy tak stu-
Se¢ do ctowjekow, kotfiz ,wupySuja
rowy profetow a wudebja rowy
sprawnych”, ale ze swojimi skutkami
stuSeja do tych, kotFiz su jich skon-
cowali.

Létusi Husowy jubilej njech je
nam nastork k tomu, zo bychmy so
znowa zabérali z jeho Ziwjenjom a
dzétom a z jeho swérnoséu hac¢ do
konca, zo bychmy za nim kro¢ili.

Céski wopyt we tuzicy

Sobotu, 24. jutrownika, pfFijédze
omnibus z ¢éskim ewangelskim cho-
rom z Prahi k nam do tuzicy. W Nje-
swacidle jich lubje witachu. Sobotu
wjecor spéwachu ¢&éscy hosco we
Wojerecach, njedzclu rano na serb-
skich a némskich kemS$ach w Nje-
swacidlc a popotdnju wuhotowachu
zhromadnje ze studentom hudzby
Handrijom Weberom 2z Weimara
cyrkwinski koncert. WSitcy, kiz smy
tuton chor z jeho wubé&rnym spéwa-
njom sly3eli, njemozachmy jon do-
chwali¢. Spéwanje nam da dobry za-
¢is¢ wo nutrnos¢i a rjanoscéi céskeje
cyrkwinskeje hudzby. Program nas
skrotka prewjedze wot Husitskich
C¢asow ha¢ do pritomnosce.

Lubym hoséom smy wutrobnje
dzakowni za jieh wopyt a rjany kon-
cert. My jich proSachmy borzc zaso
pfiné a potom njech naSi Serbja
z daloka a Séroka so zhromadza.

Wutrobne rozZzohnowanje bé&Se hnu-
jace znamjo, zo smy za krotki c¢as
dobre styki nawjazali. W.

Doniz so njepocis

Méjachmy zymu l8ta 1946 47. W jet-
Sina luda njemréjeSe jenoi zymu, do-
kelz njebé wuhla, né tysacy a zaso
tysacy tradachu tez hiodu. Kate-
chetka powédaSe swojim dzétom wo
hréSnym padze a wo wucérjenju
z paradiza, a so praSeSe: ,,No, a nétk
pak mi prajée, Sto sej mysli¢e, hdyz
tele Boze stowo stySic¢e: ,W poce swo-
jeho wobli¢a dyrbiSs swoj chléb jés¢'
(1. Mdjz. 3, 19). Blédy, Swizny holéec,
dzewjeclétny, zbéhny ruku a praji:
»T0 réka, zo dyrbimy tak dotho jés¢,
doniz so njepocimy!*

Za tutej sadu, kiz je wjete smécha
wubudzila, t¢i wulka wobskorzba
jednoho dzéséa, wobskorzba preciwo
towarsnoséi, w kotrejz ludy radSo
wojny wjedu, mésto zo bychu w mé-
rje dzétali za chléb a Ziwjenje.



Boza stuzobna
Mathilda Wredec 1864-1928

To zaweérnje njebéSe lochko. Tomu a
tamnemu puséenemu chlostancej po-
¢achu so zaso lubi¢ stare wasSnja a
njepocinki.

Jénu rjekny Mathilda jednomu
z muzow: ,Lundquisto, jutfe rano
pondzeS wows zwalcowaé.” Lund-
quist, tak won rékaSe, pak so wu-
pjeraSe a chcySe mé¢ pomocnika a so
puzoleSe. ,Wosebni ludzo wsak ¢i tez
ni¢o a docyla ni¢o njerozumja."™ ,,N¢,
derje, tuz budu ja to sama ¢&ini¢ dyr-
bjec¢!*

Nazajtra zahe da Mathilda konjej
spfahaé¢ a wujédze na polo. Ci muZojo
pak za njej wudzZérachu a so nadza-
chu, zo ze ws8eho nito njebudze.

Ale hizom pot hodziny pozdziSo
déndze tamny Lundquist na polo a
chcySe Mathildze dzéto wotewzaé. Ta
pak jeho domoj posta a wutra hac¢ do
wjecora, doniz njebé cyte wowsnisco
zwatcowane. Na koncu drje béSe kaz
zbita, tola porjad a wota do dzétka
béstej zaso zaweéscenej.

Borze dyrbjeSe Mathilda Wredec
teZz zjawnje swoju stuzbu mjez jatymi
zakitowaé. Na wulkim mjezynarod-
nym kongresu za jastwownistwo w
Pétrohrodze w Ruskej ZadaSe wona
wjace duchowneje pomocy za chio-
stancow. ,,Boh dokonja kézdeho zlost-
nika pfewobroc¢i¢. A ja mam chio-
stancow lubo, ja mam jich nje-
smjertne duSe lubo, dokelz je tez B¢h
lubuje." To béSe jeje wuznade.

A njedzetu buchu ¢i, kotfiz so na
tymle kongresu wobdzétichu, na wul-
ku hoséinu preproSeni, a zony dyr-
bjachu so wé&zo nanajpysSniSo wupi-
ka¢. Mathilda Wredec pak njeje na
hos¢inu Sta. MénjeSe, zo so ziwjenje,
kotreZz bé sej wona jatych ¢towjekow
dla wuzwolita, z tajkim wonom nje-
znjese.

Mathilda Wredec je tez nékotruz-
kuli njedobru a njetubu wéc nazho-
nita. Najbote ju boleSe, zo jej poca-
chu dzéto pocezowal¢ a zo jastwa
pfed njej zawérachu. Tota nico njeje
jeje lubos¢ ztemié mcéhto. Cim béte so
wona tuz staraSe wo pfiwuznych taj7
keho jateho c¢towjeka abo wo pusce-
nych. Potom déndze k prénjej swéto-
wej wéjnje. Mathitda mysleSe na ma-
¢erje a dzéc¢i, na zranjenych, na mré-
jacych a na jatych; jich nuza béSe tez
jeje nuza. A w3u nuzu, kotraz jeje
wutrobu poéeZzowasSe, ktadzeSe do Bo-
Zeje ruki.

Mathitda njemc¢zeSe hidzi¢; mozeSe
jeno tubowaé. PFfeco stejeSe wona we
stuzbje zbratfenja, pfeco po boku za-
storéenych a wuhnatych. Lubosé¢ a
pokoj, to b&Se zamér jeje ziwjenja.

We stuzbje za chtostancow bu Mat-
hitdzina strowota bérze nakaZena.
Njesmérne béSe horjo, kotrez wojna
na tudy pfinjese. Mathilda cerpjeSe,
a to spcézré tez postednju méc jeje Zi-
wijenja. Z dzés¢owskej radoscu cakase
na swoje dokéncenje. A jako k hodam
téta 1928 zwony z cyrkwjow poboz-
nych wolachu, wotendze Mathilda
Wredec do BoZeje wécneje krasnosce.
Jeje ¢éto wotpocCuje, kaz bé sej to
prata, pod kamjenjom, kotryz béchu
jej mniSa z Vatamo dariti; a na nim
steji: ,,Mathilda, Boza stuzobna

Mjez chtostancami

Jako prebywaSe Mathitda Wredec
w mésée Abo, chodzZzeSe wona dzen
wote dnja do jastwa. Tu so wona
z jatymi rozmotwjeSe a njezaby pfFi
tym Zanoho. DzéSe do koZzdeje komor-
ki. Jastwownik wotamkny jej durje
aje za njej zamkny a so wotsati. Tak
mézeSe Mathilda jatemu praji¢, zo
staj nétko woprawdze samaj. Mat-
hitda cujeSe so w tajkich hodzinach
kaz néchto, kiz za ztotom kopa. Kopaé
a ry¢, déniz njeje to namakane, za
¢imz pytaS. Abo kaz nécht¢, kiz chce
studnju zatozi¢ a wé, zo tam néhdze
pod hlinu a péskom stabe zérleSko
prudzi. Prjedy ha¢ njebé tele z¢rteSko
wotkryta a so k njemu predobyita,
prjedy tez njeb& mézno jateho doby¢.
A pué¢ k tutomu ZérleSku béSe pota
kézdeho jateho hinasi.

Traktaty z krétkimi prédowanjemi
a kartki z bibliskimi hronami méjeSe
Mathitda preco pfi sebi. Wona pak
njeje jateho hnydom 2z tajkim hro-
nom postrowita. Jaty drje njeby wé-
dzat, wo ¢o dze.

P¢éjmy tota z Mathildu do jastwa!

Tam sedzi miody ¢towjek z Kuopio,
zasudzeny na ¢as ziwjenja. Pochmu-
rijene a zasakte je jeho wobti€o. Wén
pak so njemato dziwa, zo tajka mloda
zonska k njemu pfichadza. A Mat-
hitlda da jemu traktat a so jeho prasa,
ha¢ chce to ¢ita¢. A wén jej wotmot-
wja: ,Stoha je do Was zajéto? Sto tu
chcec¢e? Wy sée tota zbozZzowna a wje-
sota a tuz njestuSece do tajkeho hroz-
neho a straSneho kuta. Sto chceée?*
A Mathitda wotmotwja: ,Haj, sym
zawérnje zbozowna, zo sym Bozu lu-
bos¢ nados¢ doziwi¢ sméta. A nétko
chcu rady tute powésc¢ tubosée tez do
Waseje cate pfinjes¢.”

Won z ramjenjomaj s¢ahuje: ,,Och
tak, wy do toho weéri¢e! Ja pak nic!
Haj, tajke dusSne, miode hot¢o kaz
Was ma na$ B¢h najskerje tubo, wo
nas muzow pak so njestara, a wo
jatych ziéstnikow docyta nic!*

Mathitda smé jemu wotmotwié, zo
w Bibtiji Cisée hinak steji, a zo by
dyrbjat Boha wo to prosy¢, zo jemu
wocli wotewré, wsSitko prawje C¢itac.

»,N&, nihdy nanihdy so njemod#tu!
Ja njewérju, zo mje B¢h hdy wu-
stysi.“

MathitdZze so jeho sprawnosé spo-
doba. Wona pak sej njewé rady, kak
by jeho doby¢ méhta.

Nadobo so jeho wobtio hiS¢e bcte
pochmurja. ,Wésce, Sto je mi naj-
hér§e? Zo sym tu ze swojimi myslemi
zawrjeny. A hdyz htadam na swoje
dotalne Ziwjenje, tak njem¢Zzu so na
ni¢o druhe ha¢ jeno na zte dopomnic¢.
Sym tute zie skucit, ni€o dobre.. .
Hdy bych so tota na najmjensi dobry
skutk dopomni¢ méht! Sto by to za
mnje do troSta byto!*

Mathilda poc¢a sej hiowu tamacd,
kak by jemu mohta dopomhaé¢ k naj-
mjenSemu dobremu, skutkej.

A jej pfichadza mysl... ale né, ng,
kak by so to hodzato dopjetni¢?! Ale
Sto wo to, hdy by jeno z tym mcéhta
druhemu c¢towjekej pomhaé. (Mat-
hitlda weédzeSe, zo déstawaju jedi
kézde ranje maty karan Zz ¢enkim

piwom. To bé jich wulke wijesete.)
A tak so wona jateho prasa: ,,Budzée
tak dobry, a dajée mi nésto pi¢?“ Jaty
na nju hlada, zo m¢ht sebi woci z hto-
wy wuhtadaé. A wospjet wona jeho
prosy.

»-Méniée woprawdze tak?“ so wén
dybawje prasa. ,,Wy tu tola pola mnje
pi¢ njemc¢zeée! Guwernérowa dzowka
tota ze Scéerbaweho karana njepije,
z kotrehoZz hewak jaty pije! Ja tota
weém, kak toskoéiwe guwernérske
dzowki su! Z WasSim nanom stej tu
jénu dwé bytoj. Tej zb&hastej suknje
jako by tu 3t¢ wé kak mazane byto.
A béchmy krétko do toho wsSitko na-
najdoktadniSo wurjedzili! A tej hol¢-
ce stej na nas wudzératoj jako bych-
my na mér chori byhi. Tetej knjez-
ni¢ce njebysStej z mojeho karana pi-
toj, —a Wy tez nic!*

»Ow haj, tota!”* A wona jeho znowa
prosy, zo by swoje piwo z njej dzélit.
Jaty wza njenahladny karan z polcy
a da jén jej. A jako wona pije, so
jeho woc€i z radoséu btyScitej. Mat-
hitda so jemu dzakuje. W¢én pak
njecha wo tym ni¢o wédze¢: ,Wy so
mi dzakujeée? To njetrjebace — né,
mi je so dzensa derje zeSto!* Wot toho
Casa jeho porjadnje wopytowase.

Nalétnja synoda
Sakskeje krajneje cyrkwje
Tuta synoda njeméjeSe wjele wu-

jedna¢. Wona da sebi rozprawje¢ wo
Watikanskim koncilu, kotryz so tez
»ekumeniski“ mjenuje. Zbratfenje
cyrkwjow wsSak tak ruce njepostu-
puje, kaz by sej to nékotryZkuli prat.
Styristalétne stawizny z w3elakim
wuwi¢om cyrkwjow njehodza so tak
lochce prewiny¢é. My drje stuSamy
hromadze a mamy jedneho Knjeza,
mamy samsnu Bibliju a tola mamy
we wsSelakich praSenjach wsSelaku
wotmoJwu.

Synodze so dale nadrobnje rozpra-
wjeSe wo schadZzowanju Cyto-ném-
skeje ewangelskeje synody, kotrez so
wotmé za NDK w Magdeburgu. Sy-
noda spominase na jara chutne was-
nje na €as pred 20 lIétami a wobzamk-
ny k spominanju na tamny ¢as wo-
sebitc BoZe stuzby postaji¢. Ja béch
prec¢iwo tomu.

Ton raz béchmy so jenoZz tfi dny
schadzowali. Nazymska synoda bu-
dze cyle wésée zaso bole napinaca.

Wirth Serbski superintendent

ZLtsTOjCLAfrwW

MaleSecy: Nasa wosada ma 2100
wosadnych. W zandzenym I|é¢e mé-
jachmy 58 némskich BozZich stuzbow
a 12 serbskich BoZich stuzbow a 23
Bozich stuzbow za dzéci.

KFéenjow bé 26, 28 pacerskich dzé-
¢i, 8 wérowanjow a 17 pohrjebow.
Dobrowolnych darow smy 7942,08 hr.
nazbérali a za krajnu cyrkej 2488,73
hriwnow. K BoZzemu blidu je pobyto
640 wosadnych.

Naktad Domowina. — Wuchadza z licencu
¢o. 417 nowinskeho zarjada pola pred-
sydy ministerskeje rady NDR jonkro¢ za
mésac. —Rjaduje Konwent serbskich ewan-
gelskich duchownych. —Htowny zamotwity
redaktor: superintender.t Gerhard Wirth-
Njeswacidlski. — Cis¢: 111-4-9, Nowa Doba
¢is¢ernja Domowiny w BudySinje.



